
Ижтимоий аҳамиятга  
эга объектлар, жумладан 
ободонлаштириш, йўл  
қурилиши каби кўплаб  
соҳаларда бюджет маблағлари  
талон-торож қилиш ҳолатлари  
кўплаб учрамоқда. 

Эндиликда ушбу соҳада Республика шта-
би ташкил этилди. Мазкур штабга Бош про-
курор ўринбосари раҳбарлик қилмоқда.

2022 йилга мўлжалланган ижтимоий 
ва ишлаб чиқариш инфратузилмасини ри-
вожлантириш дастурининг ижроси бўйича 
мазкур штаб ва унинг бўғинлари назоратни 
амалга оширмоқда. 

Ўзбекистон Республикаси Бош прокуро-
рининг ўринбосари, адлия катта маслаҳат-
чиси Эркин ЙЎЛДОШЕВ назорат натижала-
ри ҳақида қуйидагиларни маълум қилди.

– Давлатимиз раҳбарининг 2021 йил 10 
декабрдаги “Ўзбекистон Рес публикасининг 
ижтимоий ва ишлаб чиқариш инфратузилма-

сини ривожлантириш дастури ҳамда бошқа 
давлат дастурлари ижроси устидан назоратни 
кучайтиришга доир қўшимча чора-тадбирлар 
тўғрисида”ги қарорига асосан ташкил этилган 
Республика штаби ҳамда вилоят ва туман – 
шаҳар прокурорлари раҳбарлигида ҳудудий 
штаблар фаолияти тўлиқ йўлга  қўйилди.

Штаблар томонидан дастурлар ижроси 
учун масъуллар, шу жумладан, буюртмачи, 
лойиҳачи, эксперт ва пудратчиларга асосий 
талаблар тушунтирилди. Қонун бузилишига 
йўл қўймаслик юзасидан 2 минг нафарга 
яқин мансабдор расман огоҳлантирилди.

Батир ЗАКИРОВ, 
Ўзбекистон Республикаси қурилиш 
вазири.

Мамлакат тараққиёти даражаси 
амалга оширилаётган қурилишлар 
билан ҳам ўлчанади. Шу маънода, 
бугун мамлакатимизда қурилиш-
бунёдкорлик ишлари кўлами тобора 
кенгайиб бораётгани диққатга сазовор. 
Бинобарин, сенатор, сиёсатшунос 
Қудратилла Рафиқов мақоласида (бу 
ўринда Ўзбекистон Республикаси 
Сенати аъзоси, сиёсатшунос 
Қудратилла Рафиқовнинг “Халқ 
сўзи” газетасининг шу йил 18 март 
сонидаги “Бугун қарсаклар замони 
эмас!” сарлавҳали мақоласи назарда 
тутилмоқда) келтириб ўтилган 
Президент таъбирига кўра, “агар бу 
(қарз) бўлмаганида ойлик ҳам, метро 
ҳам бўлмас эди...”.

Мен Тошкентда туғилиб, вояга етганман. 
Касбим қурувчилик. Шу боис азим шаҳри-
миздаги бино ва иншоотлар тарихини яхши 
биламан. Қурилиш жараёнларини таҳлил 
қила оламан. Қайд этилганидек, Тошкент-
даги кўп қаватли уйларнинг аксарияти 1966 
йилдан кейин қурилган ва улар, асосан, 
икки қаватли эди. Кейинчалик ҳам қурилиш 
ишлари амалга оширилди. Уйлар тўрт, беш, 
тўққиз, ўн икки, ўн олти қаватли қилиб кўта-
рилди. Бунда пишиқ ғиштдан фойдаланил-
гани қўл келди. 2018 йилдан эса темирбетон 
панеллардан фойдаланила бошланди. Бу, 
аввало, қаватлар сони ортиши билан боғлиқ 
бўлса, иккинчидан, ишлар кўлами кенгайи-
ши билан чамбарчас жараёндир.

2020 йилда пойтахтда қурилаётган би-
ноларнинг қаватлари сони кескин ошди. 
Ваҳоланки, бунгача Тошкентда 12 қаватдан 
ортиқ атиги 30 га яқин турар жой бинолари 
бор эди, холос.

Бугун Ўзбекистонимиз, хусусан, 
Тошкент ҳар жиҳатдан жуда тез 
ривожланиб, дунёга юз тутмоқда. Ҳар 
куни кўз ўнгимизда намоён бўлаётган бу 
ўзгаришлар замирида аввало, халқимиз 
фаровонлигини таъминлаш ва улар 
учун қулай шароитларни яратиш ғояси 
мужассам. Замонавий архитектура 
талаблари асосида қурилаётган йўл 
ва кўприклар, шинам иморатлар, 
кўнгилочар масканлар пойтахтимиз 
қиёфасини янада гўзаллаштирмоқда. 

Энг муҳими, барча бунёдкорлик ишлари 
юртбошимизнинг доимий эътиборида экан-
лигидир. Тошкент шаҳридаги ҳар бир янги-
ланиш ва ривожланишнинг истиқболлари 
мунтазам равишда давлатимиз раҳбарига 
тақдим этиб борилмоқда. 

6 апрель куни Президентимиз ана шундай 
қурилиш лойиҳалари тақдимоти билан та-
нишди. Тақдимотда Янги Ўзбекистон кўчаси-
да уй-жойлар, маҳалла марказлари, Олимпия 
шаҳарчаси, “Тошкент-Шарқий” аэропорти ва 
бошқа иншоотлар қурилиши ҳақида маълу-
мот берилди.

Янги Ўзбекистон кўчаси пойтахтимиз-
нинг энг кўркам кўчаларидан бирига айланиб 
бор япти. Охирги йилларда у ерда янги боғ, 
кўприк, университет барпо этилди. Энди бу 
кўча бў йида 610 гектар майдонда уй-жойлар, 
меҳмонхоналар, кинотеатр, ресторанлардан 
иборат замонавий мажмуалар қуриш режа-
лаштирилган. Юртбошимиз аввало, мазкур 
лойиҳа макетини кўздан кечирди.

Лойиҳага асосан, бинолар тўрт қаватли, 
тўрт хил дизайнда бўлади. Биринчи қават-
да савдо ва хизмат кўрсатиш муассасалари 
 фаолият юритади. Юқори қаватларда хона-

донлар ёки меҳмонхоналар бўлади. Кўча бў-
йида пиёда ва велосипед йўлаклари, ерости 
ва ерусти йўллари барпо этилади. 

Президентимиз лойиҳани маъқуллаб, уй-
ларни энергиятежамкор қилиб қуриш, иссиқ 
ва совуқда мўътадил бўлишини таъминлаш 
бўйича тавсиялар берди. Иш ўринларини 
кўпайтиришга алоҳида эътибор қаратиш за-
рурлигини таъкидлади. 

– Энг муҳими, халқимизга муносиб яшаш 
шароити ва иш ўринлари яратиш, – деди дав-
латимиз раҳбари. 

МИЛЛИЙ ЎЗЛИГИМИЗНИ НАМОЁН ЭТУВЧИ МАСКАНЛАР
пойтахт кўркига кўрк қўшажак

Эркин ЙЎЛДОШЕВ:
ИЖТИМОИЙ 
АҲАМИЯТГА 
ЭГА ОБЪЕКТЛАР 
ҚУРИЛИШИ 
НАЗОРАТДА

2-бет 2-бет

2-бет

4-бет

9 АПРЕЛЬ – 
АМИР ТЕМУР 
ТАВАЛЛУДИ 
КУНИ

Поликлиника 10 минг 
нафардан зиёд аҳолига 
хизмат кўрсатади

Таъмирлаш ва 
рақамлаштириш ишлари 
олиб борилади

3-бет3-бет

Қурилиш 
соҳасида 
электрон 
давлат 
харидлари 
қандай амалга 
оширилмоқда?

2-бет

ИНСОН ҚАДРИГА 
ҚАРАТИЛГАН 
МАСАЛАЛАР 

ИЖРОСИ КЎРИБ 
ЧИҚИЛДИ

Давлатимиз раҳбари бу учала вазифа ҳам инсон қад-
ри, халқ розилиги билан боғлиқ эканини таъкидлади.

Ҳақиқатан, ички йўллар аҳволи одамларни энг кўп 
қийнайдиган муаммо. Яқинда “Ташаббусли бюджет” 
портали орқали аҳолидан тушган 20 мингта таклиф ёки 
жами мурожаатларнинг 25 фоизи шу масалага оид бўл-
гани унинг долзарблигидан далолат беради.

Ички йўллар сифатини яхшилаш бўйича Андижон ви-
лоятида янги тажриба бошланган. Цемент ишлаб чиқа-
рувчи корхоналар томонидан кластер ташкил этилиб, 
31 та чекка маҳалладаги 23 километр йўл цемент-бетон 
қопламага ўтказилган.

Асфальт ўрнига цементдан фойдаланиш орқали қу-
рилишдан 600 миллион сўм иқтисод қилинган, 350 минг 
долларлик битум импорти учун маблағ тежалган. Энг 
асосийси, ушбу кластер ўзи қурган йўлларни 10 йил да-
вомида кафолатли сақлашни зиммасига олган.

Ушбу тажриба асосида, Қорақалпоғистон Республи-
каси ва вилоятларда жами 2 минг 300 километр це-
мент-бетон қопламали ички йўллар барпо этиш вазифа-
си қўйилди.

Ҳисоб-китобларга кўра, жорий йил якуни билан 
маҳаллий цемент ишлаб чиқариш ҳажми 18 миллион 
тоннага етади. Бу билан ички эҳтиёжлар тўлиқ қопла-
нади.

Йўл кластерлари фаолиятини қўллаб-қувватлаш учун 
1 майдан бошлаб йил якунига қадар цемент-бетон қоп-
ламали йўл қуриш техникалари импорти божхона божи 
ва утилизация йиғимидан озод қилинади.

Бундан ташқари, жорий йилда туман марказлари ва 
шаҳарларда 670 километр пиёда ва велосипед йўлакла-
ри барпо этиш режалаштирилган. Уларни ҳам цемент-бе-
тондан қуриш, лойиҳалашда дренаж тизимига алоҳида 
эътибор қаратиш зарурлиги таъкидланди.

Маълумки, 2 февраль куни бўлиб ўтган видеоселектор 
йиғилишида “Яшил макон” умуммиллий лойиҳаси доира-
сида ҳозирги баҳор мавсумида 125 миллион туп кўчат 
экиш режа қилинган эди. Экология ва атроф-муҳитни 
муҳофаза қилиш давлат қўмитаси, Ўрмон хўжалиги дав-
лат қўмитаси ҳамда ҳокимликлар шу пайтгача бажарил-
ган ишлар бўйича ҳисобот берди. 

Ҳар бир маҳалла, таълим муассасалари, ариқлар ва 
йўл бўйларига дарахт кўчатлари ҳамда терак қаламча-
лари экилиши айтилди. 5 ёшдан кам бўлмаган мевали 
ва манзарали дарахтларни бир текисда ўстириш бўйича 
Тошкент шаҳрида бошланган тажрибани бошқа шаҳар-
ларда ҳам жорий қилиш лозимлиги қайд этилди.

Шунингдек, “Яшил макон” умуммиллий лойиҳаси 
дои расида янги суғориш тизими ва қудуқ қазиш ишлари 
сифати ҳам кўриб чиқилди.

Кун тартибидаги навбатдаги масала – давлат хизмат-
лари кўрсатишни соддалаштириш ва кўламини кенгай-
тиришга қаратилди. Аҳолига қулайликни ошириш бўйи-
ча навбатдаги вазифалар белгиланди.

Хусусан, шу йил 1 июлдан бошлаб 38 турдаги давлат 
хизматлари учун электрон имзо билан тасдиқлаш тала-
би бекор қилиниб, мобиль телефон орқали амалга оши-
рилади. 6 турдаги лицензия олиш учун талаблар бекор 
қилинади. Аҳоли ва тадбиркорлар учун 8 дан ортиқ дав-
лат хизмати бўйича электрон хабардор қилиш тизими 
жорий этилади. Аҳоли ва тадбиркорлардан коммунал 
ташкилотларнинг 32 турдаги ҳужжат ва маълумотнома-
лари талаб қилинмайди. Эҳтиёжманд оилалар фарзанд-
лари олий ўқув юртларига тест синовларида иштирок 
этиш тўловларидан озод этилади.

Умуман, келгуси йил якунига қадар марказлар орқа-
ли кўрсатиладиган давлат хизматлари сони ҳозирги 172 
тадан 300 тага, мобиль илова орқали 60 тадан 250 тага 
етказилиши белгиланди.

Ҳудудларда давлат хизматлари марказлари қуриш 
бўйича ҳам топшириқлар берилди. 

ЎзА. 

Президент Шавкат Мирзиёев 
раислигида 7 апрель куни 

ички йўлларни яхшилаш, “Яшил макон” 
умуммиллий лойиҳаси доирасида 
кўчатлар экиш, давлат хизматлари 

кўрсатишни соддалаштириш 
масалалари ижроси бўйича 

видеоселектор йиғилиши ўтказилди.

МУНОСИБ 
ҲАЁТГА 
МУСТАҲКАМ 
ЗАМИН

Элмурод НИЯЗМАТОВ, 
Ўзбекистон Республикаси  
Қурилиш вазирлиги  
Қурилиш соҳасида давлат харидларини 
методологик таъминлаш ва 
мувофиқлаштириш  
бошқармаси бошлиғи.

Бугун юртимизда бошқа соҳалар 
каби қурилиш-бунёдкорлик ҳам жадал 
суръатда ривожланмоқда. Бунда соҳа 
ривожига ҳисса қўшувчи бир нечта 
фаолият турларининг ҳиссасини алоҳида 
таъкидлаш лозим. Хусусан, қурилиш 
соҳасида давлат харидларини ўтказиш 
тартиби ҳам йил сайин янги қоидалар 
билан тўлдирилиб, амалиётга кенг жорий 
этилмоқда. Бу ўз навбатида қурилиш-
пудрат ташкилотчилари фаолиятини янада 
кенгайтириб, вақтини тежаб, ортиқча 
оворагарчиликларни олдини олмоқда.

Аввало, тизимнинг тараққиёт босқичларига 
бир назар солсак.     

Биламизки, 2020 йилдан бошлаб Инвестиция 
дастурига киритилган объектлар бўйича пудрат 
ташкилотлари тендер савдолари асосида танлаб 
олинган. Натижада, Ўзбекистон Республикаси 
“Давлат харидлари тўғрисида”ги ЎРҚ-472-сонли 
қонуни ҳамда Ўзбекистон Республикаси Вазир-
лар Маҳкамасининг 2020 йил 18 февралдаги “Ўз-
бекистон Республикасида ижтимоий ва ишлаб 
чиқариш инфратузилма объектларини қуриш, 
реконструкция қилиш ва капитал таъмирлаш 
бўйича танлов (тендер) ўтказишни жадаллашти-
риш чора-тадбирлари тўғрисида”ги 91-сонли қа-
рорига мувофиқ, 2020 йилда Инвестиция дасту-
ри объектларининг бошланғич нархлари 3 трлн  
772,5 млрд сўм бўлиб, ўтказилган танлов (тен-
дер)лар натижасида 182 млрд сўм ёки 4,82 фоиз 
тежаб қолинган.

Ўтган йилда Капитал қурилишда танлов (тен-
дер) савдоларини ўтказиш Ўзбекистон Респуб-

ликаси Вазирлар Маҳкамасининг 2021 йил 5 
февралдаги “Қурилиш соҳасида электрон давлат 
харидларини ташкил этиш ва ўтказиш тартибини 
такомиллаштириш чора-тадбирлари тўғрисида”ги 
қарори ҳамда шу йили 28 мартдаги фармойиши 
талабларига биноан амалга оширилган. 

Электрон танлов (тендер) савдоларига эълон 
берилган объектларнинг 2021 йил 12 сентябрь 
ҳолатига кўра, бошланғич нархи 11 520,75 млрд 
сўмни ташкил этган бўлиб, савдолар натижасида 
10 613,12 млрд сўмга пудрат шартномалари имзо-
ланган. Иқтисод қилинган маблағларнинг умумий 
қиймати 907,63 млрд сўмни ёки 8,5 фоизни таш-
кил этган. 

Қурилиш вазирлиги томонидан қурилиш соҳа-
сида танлов (тендер) савдолари шаффофлигини 
таъминлаш ва коррупция ҳолатларини олдини 
олиш мақсадида Ўзбекистон Республикаси Ва-
зирлар Маҳкамасининг “Қурилиш соҳасида элек-
трон давлат харидларини ташкил этиш ва амалга 
ошириш таркибини такомиллаштириш чора-тад-
бирлари тўғрисида”ги қарори лойиҳаси 2022 йил 
31 январда тасдиқланди.

Қарор ижросини таъминлаш мақсадида, Қу-
рилиш вазирлигида ўқув-семинар ташкил этил-
ди. Унда Қурилишда танлов савдоларини ташкил 
этиш ҳудудий консалтинг марказлари бошлиқла-
ри ва АКТ соҳасида маълумотга эга мутахассисла-
ри ҳамда буюртмачиларнинг вакиллари иштирок 
этишди. Ўқув-семинарда қарор мазмун-моҳияти-
дан келиб чиқиб буюртмачилар, пудрат ташкилот-
лари ҳамда танлов (тендер)ларни ташкил этувчи 
консалтинг марказлари томонидан амалга оши-
рилиши керак бўлган вазифалар юзасидан  ту-
шунчалар берилди. Шунингдек, электрон давлат 

харидларини амалга оширишни таъминлайди-
ган “Қурилиш соҳасида ахборот-коммуникация 
технологияларини ривожлантириш (“Шаффоф 
қурилиш”)” маркази томонидан ишлаб чиқилган 
портал ҳақида маълумотлар берилиб,  ишлаш жа-
раёни тўғрисида тақдимотлар қилинди. 

Эндиликда пудрат ташкилотларини 
аниқлашда Ўзбекистон Республикаси Вазирлар 
Маҳкамасининг 2020 йил 9 ноябрдаги “Лойиҳа-қи-
дирув ва қурилиш-пудрат ташкилотлари рейтин-
гини ҳисоблаш ва юритиш тартибини жорий этиш 
чора-тадбирлари тўғрисида”ги 699-сон қарори 
ҳамда 2022 йил 31 январдаги “Қурилиш соҳаси-
да электрон давлат харидларини ташкил этиш 
ва амалга ошириш таркибини такомиллаштириш 
чора-тадбирлари тўғрисида”ги 46-сон қарори та-
лабларига биноан амалга оширилмоқда. 

Хўш, ушбу қарорда белгилаб берилган тартиб-
ларнинг аввалгисидан фарқи қандай? 

Эндиликда:
– тендер савдолари предмети қийматининг 

камида 20 фоизи миқдоридаги айланма маб-
лағлар бўлиши ёки кўрсатиб ўтилган маблағлар-
ни беришга банк кафолатномаси талаби бекор 
қилинди;

– объектнинг бошланғич нархидан 2 фоиздан 
ортиқ бўлмаган тендер таклифини таъминлаш ка-
фолат суммасини пудрат ташкилоти томонидан 
платформа операторининг ҳисобварағига ўтка-
зиш ва тендер якунидан сўнг, пудрат ташкилоти-
нинг ҳисобварағига автоматик равишда қайта-
риш тизими жорий этилди;

– харид комиссияси фаолияти бекор қилиниб, 
унинг функцияси платформа томонидан автома-
тик равишда амалга оширилади;

– давлат буюртмачиси ва пудрат ташкилоти-
нинг аффилланганлик хусусияти автоматик ра-
вишда текширилади;

– харидлар жараёнида жорий йил учун молия-
вий мажбуриятлар ҳажми пудрат ташкилотининг 
сўнгги уч йиллик ҳисобот даврининг бир йилида 
бажарилган энг йирик ишлар ҳажмининг 2 бара-
варидан ошган оферентлар иштирок этишига йўл 
қўйилмайди. 

Шунингдек, эндиликда давлат харидларини 
ташкил этиш ва амалга ошириш тизимини плат-
формада мутасадди идораларнинг маълумотлар 
базалари билан автоматик тарзда интеграция 
қилиш имконини берувчи дастурий таъминот йўл-
га қўйилди. Қарор талабларидан келиб чиққан 
ҳолда, Қурилиш вазирлиги ҳузуридаги “Қурилиш 
соҳасида ахборот-коммуникация технологияла-
рини ривожлантириш (“Шаффоф қурилиш”)” мар-
кази томонидан ишлаб чиқилган электрон тендер 
савдолари платформаси орқали танлов (тендер) 
савдолари ўтказилиб, қурилиш объектлари учун 
пудрат ташкилотлари аниқланмоқда.

Хусусан, жорий йил бошидан 6 апрель ҳола-
тига кўра, электрон порталга 960 та объектларга 
эълонлар жойлаштирилган. Шундан, 169 та лот 
амалга ошмаган, 323 та объект учун пудрат таш-
килотлари аниқланган. Айни пайтда 569 та объект 
бўйича электрон тендер жараёнлари кетмоқда.

Ўзбекистон Республикаси Президентининг 
2022 йил 22 январдаги “2022 – 2024 йилларда Ўз-
бекистон Республикасининг ижтимоий ва ишлаб 
чиқариш инфратузилмасини ривожлантириш 
чора-тадбирлари тўғрисида”ги ПҚ-98-сон қарори 
ҳамда Вазирлар Маҳкамасининг тегишли раёсат 
баёнлари асосида Инвестиция дастуридаги янги-
дан бошланадиган 694 объектлар учун эълонлар 
электрон тизимга жойлаштирилган. Шундан 236 
та объект бўйича пудратчилар аниқланди.

“Қурилиш соҳасида ахборот-коммуникация 
технологияларини ривожлантириш” маркази  то-
монидан ишлаб чиқилган (tender.mc.uz) электрон 
платформа 24/7 вақт режимида ишламоқда.

МУНОСИБ ҲАЁТГА 
МУСТАҲКАМ ЗАМИН

Бундан 4-5 йил аввал бизда ҳам замонавий 
“сити”лар қурилади, осмонўпар бинолар бўлади, 
деса биров ишонмасди. Очиғи, кўзимиз пастак-
пастак иншоотларга ўрганиб қолганигами, буни 
аксарият одам тасаввур ҳам қилолмасди. Ле-
кин мана, қилса бўларкан-ку! Бугун нафақат пой-
тахтимизда, балки вилоятларда ҳам замонавий 
шаҳарчалар бунёд этилди ва этиляпти. Масалан, 
Самарқанд вилоятида шу вақтга қадар баландли-
ги 12 қаватдан юқори бинолар қурилмаган. Ўтган 
2-3 йил мобайнида Қорасув мавзесида 16, 15, 14 
ва 12 қаватли жами 116 та турар жой барпо этил-
ди. 2021 йилдан эътиборан яна 7 та 16 қаватли, 2 
та 25 қаватли уй қурилмоқда.

Ёки Андижонни олинг. Вилоятда умумий май-
дони 4 минг гектар бўлган Янги Андижон шаҳри 
барпо этиляпти. Шаҳарнинг 2 минг гектар қисми-
да уй-жойлар, ижтимоий объектлар, саноат зо-
налари, хизмат ва сервис объектлари қурилади. 

Яна қарийб шунча майдонда яшил ҳудуд барпо 
этилмоқда.

Умуман олганда, айни пайтда соҳада 1,5 мил-
лионга яқин қурувчилар фаолият юритмоқда. 
Тизимдаги корхона ва ташкилотлар сони эса 43,3 
мингтага етган. Қурилиш корхоналари умумий со-
нининг 56,9 фоизи бино ва иншоотлар, 9,9 фоизи 
фуқаролик объектлари, 33,2 фоизи ихтисослашти-
рилган қурилиш ишларини бажаради. 2010 йил-
да қурилиш ишлари ҳажми 8,2 триллион сўмни 
ташкил этган бўлса, 2021 йилда бу кўрсаткич қа-
рийб 100 триллион сўмдан иборат бўлди. Ҳалига-
ча уй-жой қурилиши соҳанинг локомотиви бўлиб 
қолаётганини инобатга олсак, одамларни кичик 
ватанли қилиш, яъни уларни қадрлаш, муносиб 
ҳаёт кечиришларини таъминлаш Ўзбекистонда 
амалга оширилаётган ислоҳотларнинг туб маз-
мун-моҳиятига айланган, дейишга асосларимиз 
етарли. Зеро, эътибор ва зарур маблағ бўлмаса, 
замонавий уй-жой ва мавзелар қаердан барпо 
этиларди?!

Эркин ЙЎЛДОШЕВ:
ИЖТИМОИЙ АҲАМИЯТГА 
ЭГА ОБЪЕКТЛАР 
ҚУРИЛИШИ НАЗОРАТДА

Штабларга жалб этилган 
ҳуқуқни муҳофаза қилиш орган-
лари, вазирлик ва идораларнинг 
5 мингдан ортиқ ходимлари Бош 
прокуратура Академиясининг 
махсус ўқув курсларида ўқи-
тилди.

Прокуратура органларида 
жорий этилган “Бюджетназора-
ти” электрон дастурини Қурилиш 
ва Молия вазирликларининг 
тегишли тизимлари билан инте-
грация қилиш орқали барча объ-
ектлар бўйича “туман – вилоят – 
республика” даражасида онлайн 
мониторинг йўлга қўйилди.

Бунда объектнинг лойиҳаси-
ни ишлаб чиқишдан бошлаб, у 
фойдаланишга топширилгунга 
қадар бўлган барча жараёнлар 
штаблар кузатувида бўлади.

Интернетда очилган махсус 
канал ва штабларда ишга туши-
рилган “очиқ телефон” орқали 
кенг жамоатчилик учун дастур-
лар ижросининг боришини муҳо-
кама қилиш имкони яратилди. 
Бинобарин, ҳар бир фуқаро 
дас тур доирасидаги объектлар 
билан танишиши ва улардаги 
камчиликлар, нуқсонлар ҳақида 
фотоматериалларни илова қил-
ган ҳолда штабларга хабар бери-
ши мумкин.

Пудратчи ташкилотларнинг 
рейтингини юритиш ва тендер 
савдолари ўтказишни тартибга 
солувчи қонунчилик ҳужжатлари 
ижросини ўрганиш натижасида 
5 мингдан ортиқ пудратчининг 
салоҳияти нохолис баҳоланаёт-
гани, оқибатда уларнинг рейтинг 
кўрсаткичлари нотўғри шакллан-
гани аниқланди.

Штабларнинг бу каби тизим-
ли камчиликлар омилларини 

бартараф этишга қаратилган 
таклифлар асосида Вазирлар 
Маҳкамасининг 2022 йил 8 фев-
ралдаги қарори билан 20 дан 
ортиқ баҳолаш мезонлари бе-
кор қилинди. Рейтинг кўрсат-
кичларини 16 та ташкилотнинг 
интеграциялашган маълумотлар 
базалари орқали адолатли шакл-
лантириш тартиби жорий этилди.

Чуқур ўрганишлар асосида 
20 мингдан зиёд тажрибали ва 
салоҳиятли пудратчи саралаб 
олинди.

Жорий йилдан бошлаб пуд-
ратчини танлаш жараёнида ха-
рид комиссиясининг иштироки 
илк маротаба тўлиқ бекор қилин-
ди. Бошқа давлатлар амалиёти-
да кузатилмаган бундай тартиб 
инсон омилини мутлақо истисно 
этади. Эндиликда давлат объ-
ектларини қурадиган пудратчи-
лар “Шаффоф қурилиш” миллий 
ахборот тизимидаги платформа 
орқали электрон тарзда аниқла-
нади.

Жорий йилги дастур доира-
сида бюджетдан ажратилади-
ган 23,7 триллион сўм маблағ-
нинг мақсадли сарфланиши ва 
ишларнинг сифатли бажарили-
ши юзасидан назорат ўрнатил-
ди. Манзилли рўйхати аниқ бўл-
ган 1 минг 728 лойиҳанинг ҳар 
бири мониторингга олинди.

Дастурдаги олдинги йиллар-
дан ўтган 453 объект жойига 
чиққан ҳолда бирма-бир ўргани-
либ, у ердаги ишларни якунлаш 
юзасидан тармоқ жадваллари 
тасдиқланди. Объектларнинг 
ҳар бирига кузатув камералари 
ўрнатилди ва прокуратура хо-
димлари бириктирилди.

Жорий йилда янгидан бошла-
нувчи 1 минг 111 объектнинг 
лойиҳа-смета ҳужжатлари ҳам 

ишлаб чиқилди. Уларнинг 999 
таси давлат ва 669 таси ком-
плекс экспертизадан ўтказилди, 
813 таси тендер савдоларига 
қўйилди.

Дастур ижроси бўйича мута-
саддилар фаолиятини самарали 
мувофиқлаштириб бориш мақ-
садида Республика штаби раҳба-
ри бошчилигидаги гуруҳ ҳар бир 
ҳудудда ҳақиқий ҳолатни ўрган-
моқда.

Ҳозирга қадар Тошкент, 
Сирдарё, Бухоро, Навоий, Са-
марқанд, Андижон, Фарғона ва 
Наманган вилоятларида ўтка-
зилган ўрганишларда аниқлан-
ган муаммоларни ҳал этиш, 
жумладан, объектларда сифатли 
маҳаллий қурилиш материал-
ларини ишлатиш, лойиҳаларни 
оптималлаштириш ҳамда янги 
технологиялардан фойдаланиш 
чоралари кўрилди.

Жойлардаги вазият вилоят 
ҳокимлари ва бевосита ижрочи-
лар иштирокида муҳокама қи-
линиб, вазифасини лозим дара-
жада бажармаган 60 нафардан 
ортиқ масъуллар интизомий жа-
вобгарликка тортилди.

Ўз навбатида, Республика 
штаби ташаббуси билан ҳудуд-
ларда ҳафтанинг бир куни “Қури-
лиш куни” сифатида белгиланиб, 
вилоят ҳокимлари объектлар 
кесимида ишларнинг боришини 
муҳокама этмоқда. Камчилик-
ларни бартараф этиш бўйича 
штаблар ҳамкорлигида тезкор 
чоралар кўрилмоқда.

Дастурлар ижроси юзасидан 
назорат самарадорлигини оши-
ришга қаратилган ишлар давом 
эттирилмоқда.

ЎзА мухбири 
Норгул АБДУРАИМОВА

ёзиб олди.

МИЛЛИЙ ЎЗЛИГИМИЗНИ НАМОЁН 
ЭТУВЧИ МАСКАНЛАР

ПОЙТАХТ КЎРКИГА КЎРК ҚЎШАЖАК
Ҳисоб-китобларга кўра, биноларда 1 мил-

лион 700 минг квадрат метр савдо ва хизмат 
кўрсатиш майдони бўлади. Бунинг негизида 
14 мингдан ортиқ иш ўрни ташкил этилади. 
Шунингдек, ушбу кўчада жойлашган “Тош-
кент-Шарқий” аэропорти инфратузилмасини 
ривожлантириш, йўловчилар учун замона-
вий шароитлар яратиш чоралари ҳам белги-
ланди. 

Жорий йилнинг 30 январь куни ўтказилган 
тақдимотда маҳалла марказлари барпо этиш 
лойиҳаси кўриб чиқилган эди. Бу гал Прези-
дент кўрсатмалари асосида қайта ишланган 
лойиҳа тақдимот қилинди. Унга кўра, бундай 
марказларда стадион, ўйин майдончалари, 
кутубхона, компьютерхона, ошхона, ҳаммом 
ва бошқалар бўлади. Маҳалла ва нуроний-
ларни қўллаб-қувватлаш вазирлиги таклифи 
асосида ушбу марказлар жойини аниқлаш 
вазифаси қўйилди.

– Ёшлар ўрганган, инфратузилма борган 
жойларни танлаш керак. Маҳалла идорасини 
ҳам шу ерга жойлаштириш мумкин. Шунда бу 
жойлар маданият ва маърифат ўчоғи бўлади. 
Бу марказларда миллий ўзлигимиз намоён 
бўлиши керак, – деди Шавкат Мирзиёев.

Тақдимотда маҳалла фуқаролар йиғини 
комплекси, 10 ўринли ҳаммом, 50 қатнов 
ўринга мўлжалланган 1 қаватли поликлини-
ка, 100 қатнов ўринга мўлжалланган 2 қават-
ли поликлиника, 2 қаватли маҳалла фуқаро-
лар йиғини, поликлиника ва савдо маиший 
хизмат кўрсатиш шоҳобчалари, 3 қаватли 
маҳалла фуқаролар йиғини савдо маиший 
хизмат кўрсатиш шоҳобчалари биноларининг 
намунавий лойиҳалари намойиш этилди. 

Маҳалла фуқаролар йиғини биносини ло-
йиҳалашда асосан, энергия тежамкор қури-
лиш материалларидан фойдаланилган ҳамда 
аҳоли учун бир қатор қулай шарт-шароитлар 
кўзда тутилган. Яъни, бинога ташриф буюрув-
чи аҳолига хизмат сифатини ошириш учун 
барча соҳа вакиллари битта очиқ иш жойла-
рида (“open space”) жойлаштирилган. Бино-
да маҳалла раиси, ҳоким ёрдамчиси, ёшлар 
етакчиси, хотин-қизлар фаоли, профилактика 
инспектори хоналари, “Кексалар маслаҳат” 
гуруҳи, йиғилиш зали ва кутубхона, хўжалик 
анжомлари сақлаш учун хона, Давлат хиз-
матлари маркази ва тижорат банк вакиллари 
учун алоҳида хона, маҳалла ҳовлисида фуқа-
ролар кутиши ва ўзаро суҳбат ўтказиш учун 
айвон (беседка) жойлашади. Келтирилган 
талаблар асосида маҳалла биносида ками-
да 12 та хона, бино қуриш ва атрофини обо-
донлаштириш ҳамда кўкаламзорлаштириш 
мақсадида ҳовлиси учун 0,10 га ер майдони 
талаб этилади.

Шунингдек, икки қаватли маҳалла фуқа-
ролар йиғини, поликлиника ва савдо маи-
ший хизмат кўрсатиш шоҳобчалари биноси 
намунавий лойиҳасига кўра, бино 2 қават 
ва 2 блокдан иборат бўлиши режалаштирил-
ган. Бинонинг 1-блокида маҳалла фуқаролар 
йиғини ва оилавий поликлиника, 2-блокида 
эса савдо маиший хизмат кўрсатиш шоҳоб-
чалари жойлашади. 

Хабарингиз бор, 2025 йилда Тошкент 
шаҳрида Ёшлар ўртасидаги Осиё ўйинлари 
ўтказилиши режалаштирилган. Бу нуфузли 
мусобақа учун пойтахтимизнинг Яшнобод 
туманида Олимпия шаҳарчаси қурилиши 
лойиҳалаштирилган. Лойиҳага кўра, шаҳар-
ча марказида олимпия стадиони, унинг икки 
ёнида ёпиқ спорт мажмуалари, сув спорти са-
ройи, машғулот майдончалари, эшкак эшиш 
ҳавзаси барпо этилади. Маъмурий бино, 
ётоқхона, музей ва хўжалик объектлари ҳам 
қурилади. 

ҚУРИЛИШ СОҲАСИДА ЭЛЕКТРОН ДАВЛАТ ХАРИДЛАРИ 
ҚАНДАЙ АМАЛГА ОШИРИЛМОҚДА?

ТАДБИРКОРЛИК ФАОЛИАТИНИ ЮРИТИШ БИНОСИ

МАҲАЛЛА ФУҚАРОЛАР ЙИҒИНИ КОМПЛЕКСИ

Тақдимотда Олимпия шаҳарчаси объект-
лари қийматини оптималлаштириш чора-
лари ҳақида ҳам маълумот берилди. Мута-
хассислар билан муҳокама асосида мазкур 
шаҳарча лойиҳаси тасдиқланди. Уни сифат-
ли қилиб қуриш зарурлиги таъкидланди.

– Бу мажмуа халқимизга, ёшларимизга 
мулк бўлиб қолади. Шунинг учун биринчи 
ўринда сифат, – деди Президентимиз.

Тошкент шаҳрида хизматлар соҳасини 
ривожлантириш, жумладан, ерусти метроси 
остидаги бўш ер майдонларида янги хиз-
мат кўрсатиш ва савдо нуқталарини ташкил 

этишга қаратилган лойиҳалар тақдимот қи-
линиб, Самарқанд туризм марказида олиб 
борилаётган бунёдкорлик ишлари ҳақида 
ҳам ахборот берилди.

Халқ бойиса, уй қуради, деган гап юрти-
мизда амалга оширилаётган ва оширила-
жак бунёдкорликлар ҳақида айтилган бўлса, 
ажаб эмас. Бу иншоотлар барпо этилиши 
натижасида яна минглаб юртдошларимиз 
иш билан таъминланади. Демак, ватанимиз 
ривожланишдан, тараққий этишдан ва юкса-
лишдан тўхтамайди.

Ўз мухбиримиз.

ОИЛАВИЙ ПОЛИКЛИНИКА (100 ҚАТНОВ УЧУН)

1-бет

1-бет

1-бет

Абдусами ҲАҚБЕРДИЕВ, 
“O‘zbekiston bunyodkori” мухбири.

Автомобиль йўлларини қуриш 
ва ички йўлларни таъмирлаш, 
реконструкция қилишга кейинги 
беш йилдаги сингари жиддий 
эътибор қаратилмаганди. 
Ҳукуматимиз томонидан 
ҳар йили қабул қилинаётган 
Давлат дастурларида бошқа 
соҳалар сингари йўлларнинг 
инфратузилмасини замон 
талабларига жавоб берадиган 
даражага келтириш лозимлиги 
қатъий белгилаб берилади. 

Ҳудудларимизни кесиб ўтувчи 
 халқаро автомобиль йўллари иқтисо-
диётимизнинг муҳим таркибий қисми 
ҳисобланади. Ҳисоб-китобларга қара-
ганда, юкларни ташишнинг салкам 85 
фоизи, йўловчиларнинг эса 95 фоизи 
айнан шу соҳа ҳиссасига тўғри келяпти. 
Бундан кўринадики, автойўллар ҳам те-
мир йўллар каби иқтисодиётимизнинг 
қон томири, мамлакат ижтимоий ҳаёти-
да алоҳида ўрин тутади.

Президент раислигида ўтган селек-
тор йиғилишларидан бирида таъкидлан-
ганидек, йўлсозликда талаб даражаси-
даги ислоҳотларни рўёб топтириш учун 
йиллар давомида бир хилликка тая-
нилган лойиҳа-ю, режалар билан энди 
иш юритиб бўлмайди. Бу борада ҳам-
корликни кенг шакллантириш, изланиш 
ва ташаббуслар кўрсатиб, ривожланган 
давлатлар тажрибасини ўрганиш, соҳа-
га хусусий секторни кенг жалб этишни 
давр нинг ўзи кўрсатиб турибди. 

Йўлсозлик соҳасида жаҳон андоза-
лари даражасидаги инфратузилмани 
ҳаётга татбиқ қилиш бўйича Андижон 
вилоятида ҳам тадбирий ишлар амалга 
оширилмоқда. Жумладан, вилоят авто-
мобиль йўллари ҳудудий бош бошқарма-
си тасарруфидаги “Андижон минтақавий 
йўлларга буюртмачи” давлат унитар кор-
хонасининг маълумотларига кўра, ке-
йинги тўрт йилда ҳудуддаги 3 минг 116 
километр ички хўжалик йўлларида қури-
лиш-таъмирлаш ишлари бажарилган. 

– Айни пайтда вилоятимизда 10 
минг километрдан зиёд ички йўллар 
мавжуд, – деди “Андижон минтақавий 
йўлларга буюртмачи” давлат унитар кор-
хонаси раҳбари Шерзодбек Турдиқулов. 
– Ички йўлларни таъмирлаш борасидаги 
ишлар ҳажми йилдан-йилга ортиб, унинг 
сифатли бўлишини таъминлаш мақсади-
да замонавий лойиҳалар қўлланиляпти. 
Якунланган йилда вилоят бўйича 784 
та кўчада режадаги 827 километр ўрни-
га амалда 976,9 километр узунликдаги 
ички йўлларда таъмирлаш ҳамда рекон-
струкциялаш ишлари бажарилди. Булар-

ни амалга ошириш учун умумий қиймати 
232,2 миллиард сўм миқдорида маблағ 
сарфланди. Бундан ташқари, вилоят 
раҳбариятининг ташаббуси билан оғир 
ҳудуд ҳисобланган маҳаллаларнинг 600 
километрида тупроқли текислаш ишла-
ри бажарилиб, шағал ётқизилди. Шу 
билан бирга, корхонадаги замонавий 
техникалар ёрдамида халқаро аҳамият-
даги йўлларни янгилаш, таъмирлаш ва 
реконструкциялашга ҳам алоҳида эъти-
бор берилмоқда. 

Йўлсозлик ва ички хўжалик йўл-
ларни замонавий тартибга келтириш 
борасида вилоятдаги соҳа ходимла-
рининг ишларидан ибрат олса бўлади. 
Уларнинг яна бир ютуғи шундаки, ҳар 
йилнинг бошида туманлар ҳокимла-
ри билан ҳамкорликда ҳудудлардан 
ўтувчи йўлларнинг инфратузилмасини 
такомиллаштириш юзасидан ”йўл хари-
таси” ишлаб чиқилади. Харита асосида 
ҳар бир ҳудуднинг тузилишидан келиб 
чиқиб, ўзига мос ло йиҳалар қўллани-
лади. Айни мана шундай тартиб бўйича 
таъмирлаш ҳамда реконструкциялаш, 
янгиларини қуриш ишлари бажарила-
ётгани аҳолига ҳам маъқул келмоқда. 
Қолаверса, қайси қишлоқ ёки маҳалла-
да йўл қурилиши ишлари бошланса, ана 
шу ҳудуд вакилларидан иборат ишчи гу-
руҳи тузилиб, улар бажарилаётган бар-
ча жараённи назорат қилиб боришади. 
Бундай таж рибанинг вилоят миқёсида 
татбиқ қилингани, биринчи навбатда 
ажратилган маблағни тўғри тасарруф 
қилишда ва қайтадан янгиланаётган 
йўлларнинг сифатлилигини таъмин-
лашда муҳим ўрин тутаётгани диққатга 
сазовордир.

Андижонлик йўлсозлар вилоятдаги 
бошқа соҳадагилар сингари тадбиркор 
ва ишбилармонликка таяниб ўз усти-
ларида изланишлар қилиш, соҳада си-
налган тажрибаларни амалиётга татбиқ 
этишнинг ҳадисини олишган. Демоқчи-
мизки, мутахассислар томонидан жорий 
йилда ҳам ўтган йиллардаги анъаналар 
асносида фаолият юритилиб, “Обод 
қиш лоқ”ва “Обод маҳалла” дастурлари 
доирасида ҳамда оғир ҳудуд сифатида 
қайд этилган маҳаллалардаги 1 минг 
200 километрга яқин ички йўлларни 
таъмирлаб, сифатли йўлларни қуриш 
мақсадида барча имкониятларни жалб 
қилишган. 

Йўлсозларнинг мақсадлари ҳам 
улуғ – таъмирлаш ишларини амалга 
оширишда сифатга, белгиланган меъёр-
ларга қатъий амал қилиб, йил охирига-
ча дастурга киритилган барча йўллар-
даги ишларни охирига етказиш. Айни 
кунларда вилоятнинг Асака, Шаҳрихон, 
Булоқбоши ва Балиқчи сингари туман-
ларидаги ички йўлларда ишлар қизғин 
бормоқда.

Дилфуза ҲАБИБОВА, 
“O‘zbekiston bunyodkori” мухбири.

Маълумки, паст кучланишли 
электр узатиш тармоқлари 
ҳамда жойлардаги 110/35 кВли 
подстанциялар аҳоли, ижтимоий 
соҳа объектлари ва иқтисодиёт 
тармоқларига етказиб берилаётган 
электр энергияси барқарорлиги 
ва ишончлилигини таъминлашда 
асосий бўғин ҳисобланади. Кейинги 
йилларда соҳада олиб борилаётган 
ислоҳотлар тизимга замонавий 
технологияларни татбиқ этиш, иш 
жараёнларини рақамлаштириш 
имкониятини кенгайтириб, 
натижада истеъмолчилар сифатли 
электр энергиясидан баҳраманд 
бўлмоқдалар. 

“Ҳудудий электр тармоқлари” АЖ 
бошқаруви раиси ташаббуси билан жо-
рий йилги манзилли дастур асосида 
республика миқёсидаги 110/35/10 кВ 
кучланишли подстанцияларнинг уму-
мий ҳолати, хусусан, уларнинг техник 
ҳужжатларини тартибга солиш, под-
станцияларда АСКУЭ тизими жорий 
этилганлиги ҳолатини ўрганиш, рақам-
лаштириш жараёнлари, нимстанция 
хизматидаги ходимлар ишини ташкил 
қилиш, электр ускуна ва биноларини 
мукаммал ҳамда жорий таъмирлаш, 
атроф-ҳудудини ободонлаштириш 
ҳамда бошқа амалий ишларни ҳал 
этиш бўйича ишчи гуруҳ ташкил қили-
ниб, айни пайтда ҳудудларда ўрганиш 
ишлари олиб борилмоқда. 

Маълумот ўринда, бугунги кунда 
“Ҳудудий электр тармоқлари” акция-
дорлик жамияти балансида жами 1 660 
та, шундан 667 таси – 110 кВ, 993 таси 
– 35 кВли подстанциялар мавжуд.

Ишчи гуруҳ томонидан март ойи-
нинг охири – апрель ойи бошларида 
водий вилоятларидаги ана шундай 
нимстанциялар ҳолати ўрганилиб, жой-

ларда тизим мутахассислари, Нимстан-
циялар, Релели ва ҳимоя автоматика, 
Юқори кучланишли тармоқлар, Опе-
ратив-диспечерлик, Мустаҳкамлик ва 
хафвсизлик хизмати, Электр энергия-
сини назорат қилиш, АСКУЭ бўлими ва 
шаҳар, туман электр таъминоти корхо-
наси бош муҳандислари иштирокида 
семинарлар ташкил этилди. 

Дастлаб Янги Наманган туманида-
ги “Шимолий” подстанциясида бўлган 
ишчи гуруҳ аъзолари  бу ерда ташкил 
этилган иш жараёнларини кўздан ке-
чирдилар. Ўрганишлар натижасида 
аниқланган камчиликлар юзасидан те-
гишли тавсиялар берилиб, белгиланган 
топшириқларни босқичма-босқич ба-
жариш бўйича зарур тушунтириш ишла-
ри олиб борилди.

– Истеъмолчиларни сифатли 
электр энергияси билан таъминлаш 
учун подстанциялардаги электр уску-
на ва жиҳозларни доимий соз ҳолатда 
сақлаш, содир бўлиши мумкин бўлган 
носозликларнинг олдини олиш, тех-

ник-муҳандислик эҳтимол шартлари 
мувофиқ содир бўлган носозликларни 
зудлик билан бартараф этиш чорала-
рини кўриш подстанцияларда меҳнат 
фаолиятини олиб бораётган ишчи-хо-
димларнинг асосий вазифаси бўлмоғи 
лозим, – деди “Ҳудудий электр тар-
моқлари” АЖ Электр тармоқларидан 
фойдаланиш бошқармаси бошлиғи  
А. Ниматуллаев. – Бунинг учун йил да-
вомида подстанция электр ускунала-
рида мавсумий, мукаммал (капитал) ва 
жорий таъмирлаш ишлари ўз вақтида 
бажарилишига алоҳида эътибор қара-
тиш зарурдир.

Кейинги манзил сифатида Фарғона 
вилояти танлаб олинди. 

“Фарғона ҲЭТК” АЖ таркибидаги 
масъул бўлим, хизматларда меҳнат қи-
лаётган ишчи-ходимлар учун ташкил 
этилган ўқув-семинарда амалга ошири-
лиши зарур бўлган муҳим вазифалар-
га алоҳида тўхталиб ўтган ишчи гуруҳ 
аъзолари вилоятдаги мавжуд 110/35 
кВли подстанцияларни тўлиқ кўрикдан 

ўтказиш борасидаги ишларни тизимли 
ташкил этиш кераклигига йиғилганлар 
эътиборини қаратдилар. 

Шу билан бирга, бу ердаги барча иш 
жараёнлари рақамлаштирилиши орқа-
ли иш самарадорлиги янада ортиши, 
пировардида истеъмолчиларга барқа-
рор электр энергияси етказиб беришда 
ижобий натижаларга эришилиши, бу 
борадаги дастлабки ишлар эса Фарғона 
шаҳри ва туманларини электр энергия-
си билан таъминловчи 110/35/6 кВли 
“Қувасой” подстанциясида бошланга-
нини қайд этиб ўтиш жоиздир.

Худди шу каби ўқув-семинари “Ан-
дижон ҲЭТК” АЖ томонидан ҳам таш-
кил этилди.  

Ишчи гуруҳ томонидан Андижон 
туманида жойлашган 110/35/10 кВли 
“Охунбобоев” подстанцияси намунавий 
ҳолатга келтириш учун танлаб олиниб, 
бу ерда ҳисоб-китоблар тўғрилиги, под-
станцияни рақамлаштириш жараёнла-
ри, ходимлар томонидан хавфсизлик 
техникаси ва бошқалар кўздан кечи-
рилди. 

Аниқланган камчиликларни барта-
раф этиш юзасидан тегишли чора-тад-
бирлар белгилаб олиниб, айни пайтда 
мазкур подстанциянинг реле ҳимояси 
ва автоматика қурилмаларини тўлиқ 
 навбатдан ташқари текширувдан ўтка-
зиш, иккиламчи занжирдаги кабелларни 
тартибга келтириш, ҳимоя қурилмала-
ридаги ҳамда диспетчерлик ёзувларини 
янгилаш, маънан эскирган ҳимоя қурил-
маларини сезувчанлиги юқори бўлган 
ҳимоя қурилмаларига алмаштириш каби 
ишлар олиб борилмоқда.

Таъкидлаш лозимки, ушбу подстан-
цияда таъмирлаш ишлари тўлиқ якун-
лангандан сўнг, вилоят миқёсида тех-
ник ходимлар иштирокида кўргазмали 
семинар ўтказилиши режалаштирил-
ган.

Ишчи гуруҳи томонидан бу каби ўр-
ганишлар республикамиздаги барча 
подстанцияларда олиб борилади.

Зиё СИРОЖ, 
“O‘zbekiston bunyodkori” мухбири. 

Давлатимиз раҳбари 2021 йилнинг 
17-18 июнь кунлари Андижон 
вилоятига ташриф буюрганда, 
ҳудудлардаги ўзгаришлар ва аҳоли 
ҳаёти билан яқиндан танишган эди. 
Шу билан бирга, андижонликлар 
турмуш шароитини яхшилаш борасида 
бажарилиши лозим бўлган вазифалар 
юзасидан кўрсатмалар берди. 
Жумладан, Балиқчи туманидаги Халфа 
қишлоғида жойлашган 13-оилавий 
поликлиникани янгидан қуриш 
лозимлигини таъкидлаган эди. 
Орадан ўтган вақт мобайнида тиббиёт 
муассасаси батамом янги қиёфада 
қайта иш бошлади. 

– Поликлиникамизнинг олдинги бино-
си 1964 йилда қурилган бўлиб, бугунги кун 
талабига мутлақо жавоб бера олмай қол-
ган эди, – дейди шифокор Қобилжон Мўми-
нов. – Энг ачинарлиси, мавжуд шароитдан 
қониқмаган беморлар қўшни манзилда-
ги поликлиникаларга мурожаат қилишга 
мажбур эди. Бугун эса энг замонавий би-
ногагина эмас, балки, сўнгги русумдаги 

тиббий техник воситаларга ҳам эга бўлдик. 
Бу ҳудудимизда истиқомат қилувчи 10 
минг нафардан зиёд аҳоли саломатлигини 
асраш ва тиклашда катта аҳамиятга эга. 

Янги бино 150 қатновга ихтисослашган 
бўлиб, 10 нафар бемор учун кечаю кундуз 
ётиб даволаниш имконига эга. Бунинг учун 
8 нафар шифокор ҳамда 30 нафар ҳамши-
ра самарали хизмат қилмоқда. 

– Эндиликда поликлиникамиз нафақат, 
халфаликларга, балки, Насринобод, Мал-
лачек ва Навниҳол маҳалласида истиқо-
мат қилувчи аҳолига ҳам бирдек хизмат 
қилмоқда, – дейди олий тоифали шифокор 
Азаматжон Махсумжонов. – Улар ўз уйла-
ридан узоқ бўлмаган жойда сифатли тиб-
бий хизматлардан фойдаланмоқда. Замо-
навий ЭКГ, УЗИ, лаборатория ускуналари 
жаҳон андозалари даражасида фаолият 
юритишимизга ёрдам беряпти. 

Оилавий поликлиникада ташкил этил-
ган “103” тез ёрдам хизматидан аҳоли 
мамнун. Боиси, эндиликда касалланган бе-
морларни уйидан масканга олиб келиш, ўз 
вақтида тиббий хизмат кўрсатиш шарои-
ти яратилди. Бир сўз билан айтганда, шу 
тариқа энг чекка ҳудудларда ҳам сифатли 
тиббий хизмат кўрсатиш самарадорлиги 
ошиб бормоқда.

Маъсуджон СУЛАЙМОНОВ, 
ЎзА мухбири.

Фарғона вилояти Бешариқ 
туманидаги “Қияли” маҳалла 
фуқаролар йиғини Шодақозиқ 
массиви ҳудудида 700 гектар чўл 
майдони 40 йилдан сўнг қайта 
ўзлаштирилди. 

Ҳудудни суғориш тизимини йўлга 
қўйиш учун вилоят маҳаллий бюдже-
ти ҳисобидан 5 миллиард сўм маблағ 
сарфланди. 5 та тик қудуқ қазилди, 1 
та сув насоси ўрнатилди, 1,7 километр 
янги суғориш тармоғи ковланди. Ўз-
лаштирилган майдоннинг 500 гекта-
ри қовунчилик, 200 гектари тут ҳамда 
терак кўчатчилиги учун ажратилди. 
20 сотихдан 1 гектаргача ер 1000 на-
фардан зиёд ёш оилалар вакиллари, 
ишсиз, кам таъминланган фуқаролар 
ҳамда хориждан қайтиб келган собиқ 
меҳнат мигрантларига бўлиб берилди.

Вилоят ҳокими Хайрулло Бозоров 
вилоят секторлари раҳбарлари билан 
бирга “Яшил макон” умуммиллий ло-
йиҳаси доирасида мазкур массивда 
ўтказилган кўчат экиш экомарафони 
тадбирида иштирок этди. 

Массивдаги 31 гектар ер майдони 
62 та маҳалла фуқаролар йиғини учун 
ажратилди ва маҳалла фаоллари томо-
нидан терак кўчатлари экилди. Етишти-
риладиган кўчатларни сотишдан тушган 
маблағ маҳаллалар эҳтиёжлари учун 
ишлатилади. Тадбирда сўз олган ви-
лоят ҳокими Президент ташаббуслари 
билан бошланган “Яшил макон” умум-
миллий ҳаракатининг натижаси ҳар 
бир маҳаллада кўриниши кераклигини 
таъкидлаб, ҳудудларда бир қарич ерни 
ҳам бўш қолдирмасдан терак кўчатлари 
экиш, жамоатчилик асосида ишга қабул 
қилинган фуқароларни кўчатлар пар-
варишига масъул этиб белгилаш юза-
сидан фикрларини билдирди. Аҳолини 
бу борадаги ишларда Фарғона вилоя-
ти  республикамиз ҳудудлари орасида 
намуна бўлиши учун ҳаракат қилишга 
чақирган вилоят раҳбари 10 кунлик 
муддатда кўчат ва қаламчалар экиш 
бўйича белгиланган ишларни якунлаш 
лозимлигини қайд этди.

Тадбирда Тошкент вилояти маҳал-
ла ва нуронийларни қўллаб-қувватлаш 
бошқармаси вакиллари ҳам иштирок 
этиб, янги ерларни ўзлаштириш ва 
терак кўчати экиш бўйича тажриба ўр-
гандилар.

Республикамиз ҳудудига 
четдан кириб келаётган 
турли хилдаги саноат ва 
истеъмолбоп маҳсулотларнинг 
ҳажмини қисқартириш 
ҳамда корхоналардаги 
имкониятлардан самарали 
фойдаланиш ҳисобига уларни 
ўзимизда ишлаб чиқаришни 
йўлга қўйиш орқали импорт 
ҳажмини камайтириш 
юзасидан давлатимизда зарур 
чоралар кўриляпти. 

Аввало айтиш керакки, бор 
имкониятлардан тўлақонли фой-
даланилса, биринчи галда четдан 
импорт қилишга эҳтиёж қолмай-
ди. Муҳими, саноат ҳамда бошқа 
соҳалар учун хомашё захираси 
ўзимизда етарлича бор. Шунинг 
учун ҳам маҳаллийлаштиришнинг 
истиқболлари юзасидан шу йил 
11 март куни ўтказилган видео-
селектор йиғилишида кечиктириб 
бўлмайдиган масалаларга эъти-
бор қаратиларкан, Давлатимиз 
раҳбари саноат кооперацияси 
ва маҳаллийлаштиришни янада 
кенгайтириш бўйича ички имко-
ниятларни ишга солиш, импорт 
ўрнини босадиган маҳсулотларни 
ўзимизда ишлаб чиқариш юзаси-
дан муҳим вазифаларни белгилаб 
берди.

Бу борада Самарқанд вило-
ятида бир қатор ишлар амалга 
оши риляпти. Маълумотларга 
қараганда, якунланган 2021 йил-
нинг ўзида дастур доирасида 
туман-шаҳарлар кесимида 47 та 
лойиҳалар бў йича 857 миллиард 
сўмлик импорт маҳсулотлари 
ишлаб чиқарилиб, белгиланган 
прогноз икки баробар ортиғи би-
лан уддаланган. Корхоналарда 
тайёрланаётган импорт маҳсулот-
ларига талаб катталиги, шунинг-
дек, сарф-харажатлар бир неча 
ҳиссага камайиб, рентабеллик 
даражаси шунга лойиқлигини 
дилдан ҳис этаётганлар ишлаб 
чиқариш кўламини кенгайтириш-
га ҳаракат қилишяпти. Муҳими, 
Самарқанд ёрлиғи билан тайёр-
ланаётган маҳсулотлар сифат 
жиҳатидан хориждаги ҳар қандай 
турдош корхоналар билан рақо-
бат қила олади. Бироқ, бу маса-
ланинг қанчалик долзарблигига 
қарамай, фаолиятини аллақачон 
бошлаши керак бўлган иккита 
лойиҳа бўйича ҳанузгача ишлаб 
чиқариш йўлга қўйилмаганини 
ҳам айтиш керак. Бу жиҳатдан 
эътиборсизларча ёндашиш эса 
вилоятнинг навбатдаги босқичда 
амалга ошириши лозим бўлган ре-
жаларига таъсир қилмай қолмай-
ди. Шу сабабли мазкур  лойиҳалар 

2022 йилги дас турга қайта кири-
тилди. 

Вилоятдаги мутахассислар-
нинг эътирофича, ғалвир сувдан 
кўтарилганда долзарб ишларга 
ким қанча улуш қўшгани яққол 
кўзга ташланган. Жумладан, 
маҳаллийлаштирилган маҳсулот 
ишлаб чиқаришнинг 91,7 фоизи 
вилоятдаги учта ҳудуд ҳиссасига, 
яъни Самарқанд шаҳрида 71,8 
фоиз, Нуробод туманида 10,3 
ҳамда Ургутда 9,6 фоизга тўғри 
келади. Ҳолбуки, вилоят ҳудуди-
да яна кўплаб шаҳар ва туманлар 
бўлиб, уларнинг барчасида соҳа-
ни юксалтириш учун етарлича 
шароитлар бор. Бироқ, кўпгина 
ҳудудларда ушбу йўналишда олиб 
борилаётган ишлар қониқарсиз 
аҳволда. Айтайлик, вилоятнинг 
Булунғур, Оқдарё, Пайариқ ҳамда 
Тойлоқ туманларида бу соҳада 
бирорта ҳам лойиҳа амалга оши-
рилмагани ана шу ердаги мута-
саддиларнинг эътиборсизлиги-
дан далолат беради.

Давлатимиз раҳбари видео-
селектор йиғилишида белгилаб 
берган вазифалар доирасида жо-
рий йилда вилоятда маҳаллий-
лаштириш дастурини амалда тат-
биқ этиш бўйича умумий қиймати 
577,4 миллиард сўмлик 64 та ло-
йиҳани ишлаб чиқаришга қўллаб, 
50 турдан ортиқ маҳсулот ишлаб 
чиқариш режалаштирилган. 
Лойи ҳаларнинг 37 таси ишлаб 
чиқаришни кенгайтириш ҳамда 
27 таси импорт ўрнини босадиган, 
яъни янги маҳсулотлар тайёр-
лашга қаратилган. Шуни эътироф 
этиш керакки, бу жиҳатдан ҳам 
баъзи муаммолар йўқ эмас. Ма-
салан, Оқдарё туманида маҳал-
лийлаштириш юзасидан бирорта 
ҳам лойиҳа шу кунга қадар режа-
лаштирилмаган. Шунингдек, бош-
қа ҳудудларга қараганда саноат 
салоҳияти анча юқори бўлган Кат-
тақўрғон шаҳри, Булунғур, Нарпай, 
Пахтачи, Тойлоқ ҳамда Қўшработ 
туманларида биттадан лойиҳа ки-
ритилиши мўлжалланган холос.

Юқоридаги ҳолатдан келиб 
чиқиб, бугунги кунда вилоят ҳо-
кимлиги таркибида алоҳида ишчи 
гуруҳи фаолият бошлади. Сектор 
раҳбарлари ҳафтанинг душанба 
ва сешанба кунлари саноатда 
коо перация алоқаларини кенгай-
тириш ҳамда маҳаллийлаштириш 
билан боғлиқ қандай ишлар олиб 
боришаётгани ишчи гуруҳи томо-
нидан таҳлил этиб бориладиган 
бўлди. Бундан кўзланган мақсад, 
йил якунигача белгиланган вази-
фани тўлиғича уддалашга қара-
тилган.

Ўз мухбиримиз.

ТАЪМИРЛАШ ВА РАҚАМЛАШТИРИШ 
ИШЛАРИ ОЛИБ БОРИЛАДИ

“Qoraqalpoq mulk mаrkazi” МЧЖ
бошланғич баҳоси ошиб бориши тартибида ўтказиладиган очиқ аукцион савдога таклиф этади!

Аукцион савдога қуйидаги автотранспорт восита-
лари қўйилмоқда: 

1. Қорақалпоғистон Республикаси Давлат солиқ бош-
қармасининг 2022 йил 7 апрелдаги 30-сонли алоқа хати-
га асосан, Қорақалпоғистон Республикаси, Нукус шаҳри, 
Т. Қайпбергенов кўчаси, 23-уйда сақланаётган 2003 йил-
да ишлаб чиқарилган, давлат рақами 95 301 JAA бўлган, 
қониқарсиз таъмирталаб ҳолатда “Нексия” русумли авто-
машина. Бошланғич баҳоси – 10 463 000 сўм. 

2. Хожели тумани Санитария-эпидемиология 
осойишталик марказининг 2022 йил 7 апрелдаги 
4-6/1-296-сонли алоқа хатига асосан, Хожели тумани, 
Т. Ибрагимов кўчаси, 24-уйда сақланаётган 2011 йилда 
ишлаб чиқарилган, давлат рақами 95 208 НAA бўлган, 
қониқарсиз таъмирталаб ҳолатда “Дамас” русумли ав-
томашина. Бошланғич баҳоси – 18 972 000 сўм.

Аукцион савдо 2022 йил 10 май куни соат 11.00 дан 
бошлаб Нукус шаҳри,  А. Шамуратова кўчаси, 117-“Б” уй 
манзилида жойлашган “Qoraqalpoq mulk mаrkazi” МЧЖ 
биносида ўтказилади. 

Аризаларни қабул қилишнинг охирги муддати: аук-
цион савдодан бир кун олдин соат 18.00 тўхтатилади. 

Агарда юқорида кўрсатилган автотранспорт 2022 
йил 15 апрель куни ўтказиладиган аукцион савдода со-
тилмаса, такрорий аукцион савдо 2022 йил 29 апрель 
куни соат 11.00 дан бошлаб ўтказилади. 

Савдо ғолиби деб топилган шахсларга 20 иш куни 
ичида сотувчи билан олди-сотди шартномаси тузиш 
мажбурияти юклатилади. 

Савдога қўйилган автотранспорт воситалари билан 
шанба ва якшанбадан ташқари кунлари бевосита жо-
йига чиқиб танишиш мумкин. Аукцион савдода ишти-

рок этиш истагидаги талабгорлардан аризалар расмий 
иш кунлари соат 10.00 дан 16.00 га қадар қабул қили-
нади (13.00 дан 14.00 гача тушлик вақти). 

Савдода қатнашиш учун талабгорлар мулкнинг 
бош ланғич баҳосининг 10 фоизидан кам бўлмаган 
миқдорда закалат пулини “Qoraqаlpoq mulk markazi” 
МЧЖ савдо ташкилотчисининг АТБ “Турон банк” Ну-
кус филиалидаги қуйидаги ҳисоб рақамига тўлашла-
ри шарт: 2020 8000 2049 4201 6001 МФО 00585 СТИР 
302 129 374 ОКОНХ 84200. 

Аукцион савдо ўтказиладиган манзил: Нукус шаҳри, 
А. Шамуратова кўчаси, 117-“Б” уй. 

Тел.: 61-222-84-44. 
Расмий сайтимиз: www.rmm.uz

9506 рақамли гувоҳнома.

ЗАМОНАВИЙ ЙЎЛЛАР 
ИҚТИСОДИЁТНИНГ 
ҚОН ТОМИРИ

Бешариқ чўллари 
яшил маконга айланмоқда

Маҳаллийлаштириш 
лойиҳалари истиқболни 
таъминлайди

Поликлиника 
10 минг нафардан зиёд 
аҳолига хизмат кўрсатади

Рустам ЖАББОРОВ.

СОҲИБҚИРОН КИТОБ ЁЗГАНМИ? 
Мазкур шоҳ асар олти асрдан бери дунё жа-

моатчилиги эътиборини тортиб келмоқда. Айни 
пайтда унинг турли қўлёзма нусхалари ва таржи-
малари дунёнинг турли нуқталарида, бир қатор ну-
фузли кутубхона, музейлар ва шахсий тўпламлар-
да сақланмоқда. Кўплаб таниқли олимлар “Темур 
тузуклари” устида тадқиқотлар олиб боришган. 

Ўтган давр ичида мазкур асар Амир Темур то-
монидан ёзилмаган, унинг вафотидан анча кейин 
яратилган, деган тахминлар ҳам илгари сурилди. 
Аммо, асарнинг тили ва услуби, панд-насиҳатлар-
нинг Амир Темур сийратига мослиги, чуқур идрок, 
ўткир зеҳн ва донишмандлик билан ёзилгани, 
асардаги воқеалар соҳибқирон ҳаёти ҳақида ҳи-
коя қилувчи бир қатор ишончли манбалар (Низо-
миддин Шомийнинг “Зафарнома”си, Шарафиддин 
Али Яздийнинг “Зафарнома”си, Ибн Арабшоҳнинг 
“Ажойиб ат-тақдур фи ахбори Таймур” асари ва ҳо-
казо)даги маълумотларга мос келиши ва бошқа 
бир қатор тарихий фактлар асар бевосита Амир 
Темур томонидан ёзилганини тасдиқлайди. 

Тарихий маълумотларга кўра, асар даставвал 
Амир Темурнинг она тили – эски ўзбек тилида 
ёзилган. Шарафиддин Али Яздий ҳам юқорида 
номи тилга олинган асарида Амир Темур даврида 
унинг ҳаётидаги муҳим воқеаларни ўз ичига олган 
туркий ва форсий асарлар мавжуд бўлганини ай-
тади. Шу пайтга қадар Амир Темур фаолияти ҳақи-

да унинг ҳаётлигида битилган туркий тилдаги асар 
бизгача етиб келмаганидан, бу ўринда сўз “Темур 
тузуклари” ҳақида бораётгани тахмин қилиш мум-
кин.

Ушбу китоб асрлар давомида бир қатор ҳукм-
дорлар учун дастуриламал вазифасини ўтаган. 
Эҳтимол, Заҳириддин Муҳаммад Бобур “Бобурно-
ма”, Абулғози Баҳодурхон “Шажари турк” сингари 
асарларини ёзишларига ҳам айнан соҳибқирон-
нинг мазкур “Тузуклар”и туртки берган бўлиши 
мумкин. Аммо, афсуски, асарнинг туркий тилда 
битилган илк қўлёзмаси ҳанузгача топилгани йўқ. 
Бу дурдона асар топилганида, тарихимизнинг биз-
га маълум бўлмаган саҳифалари очилиши баро-
барида, ўзбек мумтоз адабиёти ҳам яна бир гўзал 
дурдона билан бойиган бўлар эди.

ЯМАНДАН ТОПИЛГАН  
“ТУЗУКЛАР”

Бугун бизгача етиб келган хилма-хил қўлёз-
малар ҳажми, таркиби, услуби нуқтаи назаридан 
бир-биридан фарқланади. Бизга етиб келган қўл-
ёзмаларнинг энг қадимгиси XVII асрга мансуб 
бўлиб, у Бобурийлар ҳукмронлиги даврида, Ҳин-
дистонда кўчирилган. Китоб муқаддимасида би-
тилишича, Аграда Бобурийлар саройида хизмат 
қилган шоир ва таржимон Абу Толиб ал-Ҳусайний 
ал-Оризий ат-Турбатий Маккаи мукаррамада ҳаж 
амалларини бажариб, ортга қайтаётганида Яман 
ҳукмдори Жаъфар Пошонинг кутубхонасида тур-
кий тилда битилган бир ноёб қўлёзмага дуч кела-

ди. Таржимоннинг ёзишича, бу асарда Соҳибқи-
рон Амир Темурнинг етти ёшдан етмиш ёшгача 
бўлган даврида бошидан кечирган саргузаштлари, 
давлат бошқаруви усуллари, вазир ва амирла-
ри, фарзандларига ҳукмронлик борасида берган 
маслаҳатлари ва йўл-йўриқлари ўрин олган. 

Ат-Турбатий бу бебаҳо қўлёзмани ўзи билан 
олиб келган ва уни секин-асталик билан форсий 
тилга таржима қила бошлаган. 1637 йилда асар 
таржимасини тўла-тўкис битказиб, уни Бобурий 
ҳукмдор Шоҳжаҳонга (1628-1659) туҳфа этган.

Шоҳжаҳон асар билан танишиб чиққач, ун-
даги воқеаларни Шарафиддин Али Яздийнинг 
“Зафарномаси” билан таққослаб чиқишни Декан 
музофоти фавждори Муҳаммад Афзал Бухорийга 
топшириб, хаттот ва муаррихлар ўзларидан қўш-
ган ортиқча тафсилотларин ўчириб ташлашни 
 буюради.

Мазкур асарнинг шу пайтгача етиб келган бар-
ча қўлёзма ва тошбосма нусхалари учун айнан Абу 
Толиб ал-Ҳусайний ат-Турбатийнинг таржимаси 
асос бўлиб хизмат қилган. 

ҚАЙТА-ҚАЙТА ЎГИРИЛГАН
Марказий Осиёда ҳукм сурган хонликлар 

даврида ҳам бу асарга жуда катта қизиқиш бил-
дирилган. Шу боис, мазкур асарнинг форсча қўл-
ёзмаси бир неча бор кўчирилган. Асли ўзбек ти-
лида битилган бу асарни тақдир тақозоси билан 
яна шу тилга таржима қилишга эҳтиёж туғилган. 
Сўнгги икки аср давомида “Темур тузуклари” бир 

неча бор тилимизга ўгирилган. 1836 йилда Қўқон 
хони Муҳаммад Алихон (1822-1841)нинг буйруғига 
кўра, Хўжанд қозиси Набижон Маҳдум Ҳотиф маз-
кур асарни қисман таржима қилган. 1856-1857 
йилларда Хива хонлигида мазкур асарни Муҳам-
мад Юсуф Рожий қисқартирилган ҳолда ўзбекча-
лаштирган. Орадан бир йил ўтиб, Хивада яна бир 
таржимон Паҳлавон Ниёз Девон – Комил Хораз-
мий асар асосида, Муҳаммад Ризо Огаҳий тавсия-
сига кўра, янги асар яратган. Мазкур асарларнинг 
қўлёмалари бугунги кунда Россия Фанлар акаде-
мияси Шарқ қўлёзмалари институтида сақлан-
моқда. 

1967 йил таниқли аллома Алихонтўра Соғуний 
(1885-1976) асарнинг Ўрта Осиё ва Қозоғистон 
мусулмонлари бош идорасининг кутубхонасида 
сақланаётган форсий қўлёзмасидан ўзбек тили-
га таржима қилиб, унинг бир қисмини “Гулистон” 
журналида эълон қилган. 

Истиқлол йилларида Амир Темур шахсига бўл-
га муносабат тубдан ўзгарди. 1996 йилда буюк 
саркарданинг 660 йиллиги халқаро миқёсда кенг 
нишонланди. Тошкент, Самарқанд ва Шаҳрисабз 
шаҳарларида Амир Темурга муҳташам ҳайкал-
лар ўрнатилди. Ўзбекистонда улуғ саркарда номи 
билан аталадиган “Амир Темур ордени” таъсис 
этилди. Буларнинг бари ўзбек халқининг буюк 
Соҳибқиронга бўлган сўнмас эҳтироми намунаси 
бўлди. 

“Темур тузуклари” бир неча бор нашр қилинди. 
Асарнинг турли факсимиле нусхалари ҳам ўқувчи-
лар эътиборига ҳавола этилди.

9 АПРЕЛЬ – АМИР ТЕМУР ТАВАЛЛУДИ КУНИ

“ТЕМУР ТУЗУКЛАРИ”НИНГ
ОЛТИ АСРЛИК САЁҲАТИ

Назокат УСМОНОВА, 
ЎзА мухбири.

Жаҳонда Соҳибқирон Амир 
Темур буюк давлат арбоби, 
моҳир саркарда, илм-фан 
ҳомийси сифатида таърифланиб 
келинади. Олимларнинг 
фикрича, қадим Ўзбекистон 
заминидан чиққан бирорта 
шахс хорижий давлатлар 
эътиборини ҳанузгача буюк 
Амир Темурдек ўзига тортган 
эмас. Албатта, бунинг сабаблари 
кўп. Айниқса, Буюк Британия, 
Германия, Франция, Швейцария 
каби давлатлар билан Амир 
Темур ўртасидаги дипломатик 
алоқаларнинг қизғин тус олгани 
ўша даврнинг энг эътиборли 
воқеаларидан бири бўлган. 

Пойтахтимиз марказида 1996 
йилнинг 18 октябрида улуғ Соҳибқи-
рон бобомиз таваллудининг 660 
йиллиги кенг нишонланаётган бир 
фарахбахш паллада Темурийлар та-
рихи давлат музейининг очилиши 
халқимиз учун ҳақиқий маънода 
катта байрамга айланиб кетди. Му-
зей биноси ўзида Темурийлар даври 
ва замонавий меъморчилик санъати 
услубларини мужассамлаштирган. 

Бино Амир Темур давридаги са-
ройлар кўринишида қурилгани аҳа-
миятлидир. Ушбу музей Амир Темур 
ва темурийлар даврида илм-фан, 
маориф ва маданиятнинг юксак да-
ражадаги тараққиётини ҳаққоний 
акс эттириш ва кенг тарғиб қилишга 
самарали ҳисса қўшиб келмоқда. 
Айни пайтда бу ерда тарихий, мада-
ний, маърифий фанларнинг етакчи 
йўналишлари бўйича илмий-амалий 
тадқиқотлар олиб бориш, республи-
ка ва хорижий мамлакатлар жамоат-
чилигини темурийлар даври тарихи 
билан таништиришга катта эътибор 
қаратилмоқда. 

Темурийлар тарихи даврига оид 
манбаларни тўплаш бўйича изла-
нишларни кучайтириш, Амир Темур 
ва темурийларнинг жаҳон фани 
маданиятига қўшган улкан ҳисса-
сига оид асл ҳужжатлар, қўлёзма-
лар, моддий-маънавий ёдгорлик ва 
топилмалар асосида ўзбек халқи 
тарихини ёритувчи доимий ҳамда 
вақтинчалик экспозиция ва кўчма 
кўргазмалар ташкил этиш музейнинг 
муҳим вазифаларидир. Ушбу музей 
хазинасида Ўзбекистон тарихини 
акс эттирувчи 5 мингга яқин ашё-
лар сақланади. Булар – Амир Темур 
ва темурийлар даври тарихига оид 
қўлёзмалар, ёзишмалар, кумуш ва 
мис тангалар, турли тарихий ашёлар, 
сопол ва мис буюмлар, меъморий 
қопламалар, XIX–XX асрларга оид 
китоблар, тангалар, этнографик бу-
юмлардан иборатдир. Ҳозирги кунда 
музей экспозициясидан 1000 дан ор-
тиқ экспонат жой олган. 

Бугунги кунда ушбу мозийгоҳда 
“Фондлар ва архив”, “Маънавият ва 
маърифат”, “Экскурсиялар”, “Экс-
позиция ва кўргазмаларни илмий 
лойиҳалаш ва бадиий безаш” каби 
бўлимлар мавжуд. 

Музей фондидаги ашёларнинг 
асосий қисми археологик экспеди-
цияларда топилган ашёлардан ибо-
рат бўлиб, бир қисми республикамиз 
фуқаролари ва хорижий меҳмонлар 
томонидан совға қилинган. Мазкур 
ҳолат темурийлар даври тарихига 
бўлган эътибор намунасидир, дейиш 
мумкин. Музей фондларида сақлана-
ётган экспонатлар орқали Амир Те-
мур ва темурийлар даври мадания-
ти, тарихи, ички ва ташқи сиёсати, 
ижтимоий-иқтисодий ҳаёти ҳақида 
етарлича тасаввур ҳосил бўлади. 

Музейнинг “Маънавият ва маъ-
рифат” бўлими темурийлар даври 
тарихини илмий жиҳатдан ўрганиш, 
илмий анжуманлар ўтказиш ва улар-
нинг материалларини тўплам шакли-

да чоп этиш, Темурийлар даври тари-
хининг долзарб муаммоларига доир 
китоблар, рисолалар, мақолалар чоп 
этиш, маънавий-маърифий тадбир-
лар ташкил этишга алоҳида эътибор 
қаратмоқда. 

Мозийгоҳнинг “Экскурсиялар” 
бўлими Амир Темур ва темурийлар 
даври тарихини экспонатлар, турли 
ашёвий топилмалар, ёзма манбалар, 
маданий ва маънавий ёдгорлик-
лар ёрдамида кенг жамоатчиликка 
тарғиб қилиш, мақсадли кўргазма-
лар ёрдамида мактаб ўқувчилари, 
талабалар, фахрий меҳмонлар ора-
сида кенг тарғибот ишларини олиб 
бормоқда.

Ушбу табаррук маскандан наин-
ки олимлар ва илм-зиё аҳли, балки 
меҳнат жамоалари вакиллари, та-
лаба-ёшлар, ҳарбийларнинг қадами 
сира узилмайди. 

Ушбу бино нафақат музей си-
фатида, балки Амир Темур ва тему-
рийлар даври тарихини ўрганувчи 
илмий марказ сифатида халқимиз-
нинг давлатчилик тарихини ёритиб 
берувчи, аждодларимизнинг меро-
сини ўзида мужассамловчи ва ил-
мий тадқиқ этиб, келажак авлодга 
етказувчи ягона объект ҳам ҳисоб-
ланади. Музей илмий жамоаси то-
монидан Темурийлар даври тари-
хининг маълум қирраларини ўзида 
акс эттирган бир қатор фундамен-
тал, амалий, инновация ва бошқа 
маърифий лойиҳалари доирасида 
тадқиқотлар олиб борилди ва амал-
га оширилди. 

Ҳа, бугунги кунда пойтахт марка-
зида шаҳримиз кўркига кўрк қўшиб 
турган Темурийлар тарихи давлат 
музейи улуғ Соҳибқирон бобомиз 
Амир Темур ва темурийлар тарихига 
оид билимларимизни бойитишда, бу 
борадаги тарихий салоҳиятимизни 
юртимиз меҳмонларига намойиш 
этишда бетакрор кўзгу вазифасини 
ўтаётгани шубҳасиз. 

ТУҒИЛГАН КУНИНГИЗ  
МУБОРАК БЎЛСИН!

Апрель ойининг шу кунларида  
таваллуд айёмларини нишонлаётган

Жиззах вилояти қурилиш бошқармаси Архитектура ва қурилиш бўйича шаҳар 
ва туманлар бўлимлари фаолиятини мувофиқлаштириш бўлими бошлиғи Лазиз 
Кувандиков, 

Наманган вилояти Қурилиш соҳасида ҳудудий назорат инспекцияси қоровули 
Ойбек Нурматов, 

Самарқанд вилояти, Самарқанд тумани қурилиш бўлими бош мутахассиси 
Изатулло Мустафоев, 

Тошкент вилояти қурилиш бош бошқармаси ахборот-коммуникация техноло-
гиялари бўйича мутахассис Неъматжон Раҳимжонов, 

Хоразм вилояти, Тупроққалъа тумани қурилиш бўлими объектларни жой-
лаштириш ва бош режаларни амалга ошириш масалалари бўйича архитектор 
 Иззат Давлатовларни таваллуд куни билан чин дилдан муборакбод этамиз.

Уларга сиҳат-саломатлик, узоқ умр, оилавий хотиржамлик,  
мустаҳкам соғлиқ тилаймиз!

Буюк давлат арбоби Амир Темур (1336-1405) ўзининг ўткир ақл-заковати, 
ноёб етакчилик қобилияти, ҳарбий маҳорати билан жаҳон тарихида муносиб 
ўрин тутади. Саркарданинг ҳаёт йўли, давлат бошқаруви, ўз фаолияти давомида 
эришган муваффақиятлари бир қатор тарихий асарларда, жумладан,  
«Темур тузуклари” китобида ҳам яққол аксини топган.

ТАРИХИМИЗ КЎЗГУСИ

Hamidaxon ABDUMALIKOVA, 
Andijon viloyati  
Xo‘jaobod tumanidagi 
 26-maktab o‘qituvchisi.

Mustaqillik in’om etgan eng ulug‘ 
ne’matlardan biri – bu, xalqimizning 
o‘zligini bilish, o‘z tarixini emin-
erkin o‘rganish huquqi bo‘ldi. 
Qadriyatlarimizni tiklash, merosimizga 
xolis munosabatni qaror toptirish, aziz 
allomalar nomini sharaflash, ularga 
bugungi avlodning yuksak hurmat-
e’tiborini bajo keltirish istiqlol yillarida 
amalga oshirilgan behad ulkan savobli 
ishlar sirasidandir. O‘tgan qisqa davr 
mobaynida bobokalonimiz buyuk 
Sohibqiron Amir Temur hazratlarining 
tabarruk nomi, hayoti va mislsiz 
jasoratlarga to‘la faoliyati xalqimiz 
ma’naviy dunyosining ajralmas qismiga 
aylanib ulgurgani shundan dalolat. 

Amir Temur bugungi davrda nafaqat tari-
ximizni gavdalantiradi, balki jamiyat boshqa-
ruvida, uni shakllantirishda tajriba sifatida 
asqаtadi. Bobokalonimiz Sohibqiron Amir 
Temurning surati va siyrati haqida ko‘plab 
tarixiy asarlarda ma’lumotlar uchraydi. Buyuk 
o‘tmishimizga daxldor bunday ma’lumotlar-
da Amir Temur siymosining nafaqat jahon-
gir, qudratli davlat asoschisi, balki barkamol 
shaxs sifatidagi ulug‘vor ishlari ham gav-
dalanadi. Amir Temur shaxsi yosh avlodni 
Vatanga muhabbat va yurtparvarlik ruhida 
tarbiyalash uchun ham buyuk ibrat namunasi 
bo‘lib xizmat  qilayotir. 

Shu ma’noda ulug‘  bobokalonimiz hayo-
ti va faoliyati bilan bog‘liq tari xiy haqiqatni 
o‘rganish, Vatanimiz tarixini sho‘rolar davri-
da to‘qib chiqarilgan tur li uydirma va soxta 
talqinlardan holi hol da tasavvur etish va 
targ‘ib qi lishda o‘t mish  ning mo’tabar man-
balarini “tilga kiritish”ga ehtiyoj nihoyatda kat-

ta. Sohibqiron bobomizning vasiyat ohangida 
aytilgan bu donishmandona so‘zlari istiqlolga 
erishgan yurtimizda davlatchilik an’analarini 
shakllantirishda dasturulamal bo‘layotgani 
boisi ham shunda. 

Amir Tеmur to‘g‘risida uning zamon-
doshlari qimmatli yirik asarlar yaratganlar. 
G‘iyosiddin Alining “Ro‘znomayi gazovoti 
Hinduston” (“Hindistonga qilingan g‘azo 
urushi kundaligi”), Nizomiddin Shomiyning 
“Zafarnoma” asarlari shular jumlasidandir. 
“Tuzukoti Tеmuriy” asari bular orasida alohi-
da o‘rin tutadi. “Tuzuki Tеmuriy” yoki “Tuzu-
koti Tеmuriy” odatda boshqa katta hajmli 
asarga ilova tarzida ko‘chirilgan. Bu mustaqil 
yirik asar “Malfuzoti Tеmuriy” yoki “Voqеoti 
Tеmuriy” (Amir Tеmurning tarjimai holi) dеb 
atalib, uning yеtti yasharligidan boshlab ha-
yot yo‘li haqida hikoya qiladi. Asar haqida ikki 
xil fikr mavjud. Ba’zilar bu ikki qismdan ibo-
rat bir asar dеgan fikrda, boshqa olimlar esa 
ikki mustaqil asarning bir muqovada jamlan-
gani, dеb yozadilar. Shuning uchun “Tuzukoti 
Tеmuriy”ni har ikki qismga bеrilgan bir nom 
dеb tushunganlar. 

“Tuzuki Tеmuriy” (“Tеmur tuzuklari), “Mal-
fuzоti Tеmuriy” (“Tеmurning aytganlari”) 
va “Vоqiоti Tеmuriy” (“Tеmurning bоshidan 
kеchirganlari”) nоmlari bilan atalmish bu asar 
e’tibоrga mоlik tariхiy manbalar jumlasidan. 
U ko‘prоq sоhibi tоjlarga kеrak bo‘lgan. Shu-
ning uchun ham hukmdоrlarning ko‘pchiligi bu 
va shunga o‘хshash asarlardan nusхa ko‘chir-
tirib, shaхsiy kutubхоnalarida asraganlar. 

Xulosa qilib aytganda, barcha asarlarda 
Amir Temurga xos bo‘lgan mu him fazilatlar, 
davlatni idora qilish usuli bilan yaqindan ta-
nishish mumkin, desak xato bo‘lmaydi. Jum-
ladan, unda “Menga yomonliklar qilib, boshim 
uzra shamshir ko‘tarib, ishimga ko‘p ziyon 
yetkazganlarni ham iltijo bilan tavba-tazarru 
qilib kelgach, hurmatlab yomon qilmishlarini 
xotiramdan o‘chirdim”, – deganligining o‘zi 
fikrimizning yorqin isbotidir.

MEROSIMIZGA 
XOLIS MUNOSABAT


